
ԾԱՆՈՒՑՈՒՄ
(Պայմանագրի միակողմանի լուծման մասին)

Հարգելի տիկին Սիմոնյան
Տեղեկացնում ենք, որ 12.09.2025թ. Ձեր էլեկտրոնային հասցեին ուղարկվել է ծանուցում, որով առաջարկվել է մինչև 16.09.2025թ մատակարարել ՀՀ Կոտայքի մարզպետի աշխատակազմի և «Հասմիկ Սիմոնյան» ԱՁ-ի միջև 12.02.2025թ. «ՀՀ ՀՈԱԿ-ԷԱՃԱՊՁԲ-2025/1-1» ծածկագրով կնքված պետական գնման պայմանագրի հավելված N 1-ի 81-րդ չափաբաժնով նախատեսված մսաղացը, սակայն մինչ օրս չեք կատարել Ձեր պարտականությունը: Ելնելով վերոգրյալից՝ ՀՀ Կոտայքի մարզպետի աշխատակազմը, հիմք ընդունելով 12.02.2025թ. «ԿՈՏ-ՀՈԱԿ-ԷԱՃԱՊՁԲ-25/1-1» ծածկագրով կնքված պայմանագրի 2.1.1 և 2.1.7 կետերը, 2025 թվականի սեպտեմբերի 18-ից  ամբողջությամբ և միակողմանի լուծում է վերոնշյալ պայմանագիրը և ընկերության շնորհված 81-րդ չափաբաժինը։
Միաժամանակ տեղեկացնում եմ Ձեզ,որ ՀՀ կառավարության 2017 թվականի մայիսի 4-ի N 526-Ն որոշմամբ հաստատված «Գնումների գործընթացի կազմակերպման» կարգի 32-րդ կետի 17-րդ ենթակետի դ) մասի և Ձեր կողմից ներկայացված պայմանագրի ապահովման` 20 000 (քսան հազար) ՀՀ դրամ գումարի չափով և որակավորման ապահովման` 30 000 երեսուն հազար) ՀՀ դրամ գումարի չափով, տուժանքի համաձայնագրերի 1.6 կետի համաձայն տուժանքի համաձայնագրերը և կից պահանջագրերը կներկայացվեն Ձեր ընկերությանը սպասարկող բանկին:
«Գնումների մասին» ՀՀ օրենքի 6-րդ հոդվածի 1-ին մասի 6-րդ կետով նախատեսված հիմքերն ի հայտ գալու դեպքում, Պատվիրատուի ղեկավարի պատճառաբանված որոշման հիման վրա, լիազորված մարմինը մասնակցին ներառում է գնումների գործընթացին մասնակցելու իրավունք չունեցող մասնակիցների ցուցակում։
Հարկ ենք համարում նաև նշել, որ համաձայն ՀՀ կառավարության 2017 թվականի մայիսի 4-ի N 526-Ն որոշմամբ հաստատված «Գնումների գործընթացի կազմակերպման» կարգի 33-րդ կետի 17-րդ ենթակետի՝ պայմանագիրը ամբողջությամբ և միակողմանի լուծելու մասին ծանուցումը պատվիրատուն հրապարակում է տեղեկագրում։

